
Diogenes zarraren komedia 
Euskal literaturaren arloan, aldiz-

karien bidez, eta batez ere asteroko 
onen bidez, noizpeinga ez bada ere, 
izen ezagun batzuek firmaturik da-
tozen idazlanetatik jasotzen dut ne-
re gogorako arnasa. Bizi naia. Iraun 
naia dakarkidate. Baiña, jakiñeko 
izen aiek; irakurri gabe zertara joko 
duten igartzen dieten aiek ematen 
didate nazka. Ezer berririk ez da-
kartenak. Ezer jakingarririk ez da-
kartenak. Aurrera dijoan munduan 
erlojua geldirik bizi diranak. Betiko 
lelo zarrari uztarturik bizi diranak. 
Beti bat, beti bat; txori txarraren 
kanta! Ta, txori txarrak ez dira be-
laxe ixiltzen. 

Orregaitik, beti, firma berri bat 
ikusi orduko, gaiñean ditut ene be-
giak. Lasaitzen naiz irakurgarririk 
ba dakar. Edo gutxienez kezka na-
bari badu. 

Ez dakit orrela ibilliko zan Dio-
genes zarra. Ezetz uste dut. Orduko 
Grezian ba zan gaurko Euskalerrian 
aiña kezka. Bai noski. 

Ez onenak diralako, baiña bai ne-
re arira ondo datozelako, azken bo-
iaran arkitu ditudan bi izen kezka-
tsuren idazkiak dakarzkida aipame-
nera: Saizarbitoria-ren Ez naiz ja-
torra (Z. ARGIA, 126-gn. z., 9-gn. 
o.) eta Arantza Gurmendi-ren Eran-
tzun bat (2. ARGIA, 129-gn. z., 
4-gn. o.). Oien aize berriak ez dira-
lako folklore utsarekin konforma-
tzekoak, eta beren iritziekin bat na-
torrelako. 

Jatortasuna ez da buruan txapela 
erabiltzea. Gizonean, buruz jatorra 
izatea ta buruan txapela jator erabil-
tzea, bi gauza desberdin dira. 

Euskaldunak euskera du bereziga-
rria. Deitura euskalduna ere, berez 
ez da ezer. Orain laureun edo bos-
teun urtetik onerakoak dira deitu-
rak. Ta, euskera gabe ez zan izango 
euskal deiturarik. Bere izatea euske-
rari zor die. Baiña, gizonak geran al-
detik, euskera ez da gure izatearen 
errazoi ta sentipen guzia. Euskera, 
beste edozein izkuntza bezela da, al-
kar adierazteko gauza bat. Gaur ba 
dakigu Paradisoan eta Babel-go to-
rrean ez zala euskerarik mintzatu, 
ta gure izkera bere txikitasunak ito-
tzeko bidera daramala. Maite dugu. 

Bai orixe. Maite dugu, gure euskal 
familiko anai askok maite ez ba 
dute ere. Euskeltzaleok kontzientziz 
gure erriaren ardurekin jabetu ge-
ralako, maite ditugu lurra ta izkun-
tza. Gure jokabideari gizonkiagoa 
deritxogu erri ta arrikoen izatea 
iraun eta goraldu nai ditugulako. 
Bizi molde bat salbatu era berrituaz, 
gizonen egitekoa da. Ta, izkuntza 
salbatzeko, bide berrietatik landu 
bearrezkoa da. Landu, izkuntzari 
dagokion era guzietan. Era oietan 
bat —eskoletatik aparte—, literatu-
ra da. Baiña, zer eta zenbat egiten 
da ortaz? Zenbat irakurtzen da? 

Saizarbitoria ta A. Gurmendi, zue-
kin nago. «Gazteri jatorra datorre-
la» diote. Ta lasai bizi dira. Berriz, 
zuek eta ni ez gera lasai bizi, gaz-
teri ori bearrezko kultura bidetara 
ez ba dijoa. Ta ez gera trankilduko 
mundutik igarotzen diran gizonak 
probetxuzko lorratzik uzten ez du-. 
ten artean. Deban ogei milla bildu 
omen ziran, ta ez dakit nun ogeita 
millatik gora... Eibar-en ere aurre-
kin iñauteri egin dugu. Egun batez 
guziak atera ditugu orain eun urte-
ko baserritarrak jazten ziran bezela 
jantzita, ta eunetik berrogeitama-
rrek euskerarik jakin ez, ta inpor-
tik ere ez. Iñauteriak, koko jantzita 
kalerik-kale ibiltzeko. Bai. Gaiñera, 
laister, txistulariari ere momentua 
egingo omen diogu (jakitunak ez bai 
dute merezi). Ta, nola ez, beste nun-
bait gaiteroari egin badie; gu ezin 
gindezka gutxiago izan; beti, bes-
teak baiño arroago agertu bear du-
gu, uskeri oietan. 

Ez pentsa gero folklorearen aurka 
naizenik. Bestela, bein batian ez nin-
tan joango Otxagabia-raiño, toki be-
rean bertako dantza ezagutu nairik. 
Ta, dana zertako? Emengo talde gu-
ziak dantza ura oso gaizki egiten 
zutela jakiteko. Emen, «El Bobo»-
ren ordez, «El Tonto» egiten da. 
Besterik ez. 

Ogei milla gazteren pultsua artze-
ko aski da au: Urte bete da Go-
rrotoa lege gure idazlerik oneneta-
koa dan Etxaide-ren liburu ederra 
argitaratu zala. Argitaratzeko nai-
koa istoria izan duan nobeia iston-
koa. Lan saritua ta oso jakingarria. 

Batez ere gazteentzat. Adierazi du-
dan bezela, nekez ta abar argitaratu 
genun adiskide batzuen artean. Guz-
tira, seireun ale galdu prezioan. Eta 
zenbat saldu dirala uste duzute? 
Irureun ale doi-doi. Ori da gure 
ogeimilla jatorren ilustrazioa. 

Etorkizunaren itxaropenez aberats 
gera; zeren, gure literatura aberas-
tuko da, idazlerik onenak «Kixote» 
egiten ari dira ta. 

Auntzaren gaberdiko eztula! Gu-
re errietan, liburu-denda baten or-
dez, irurogei taberna. Ta, ala ere, 
liburu saltzailleak pobre, idazleak 
errukarrizko zorpean eta taberna-
riak aberasten. 

Ogeimillaren artean bosteun libu-
ru saldu eziñik. eta ainbeste idaz-
leren artean gizonak urri. Emen ber-
tan Diogenes zarraren komedia. 

